
Tejwa’medhomtalab

A axé’xi tolmix eyextaldb abal an tsakamchik ani an pakdhd’
axi k'wajat in exdbndl an famkudh dhuchadh dw U gjiyal ani u
dhuchdl tu kdawintal tének, t'djan abal kin aliy ani kin exbanchij

an kawchik axi yab in exldl.

Elat ki 6lna’abal yab jd'jun i Lejkix kdw expidh pél jun i kwenél
i kaw axi in oIndl jawd'in 1€ kin uluw abal a nixé'chik xi kaw
ani i putudh tsalapchik axi wam yab a exbanchal k'al jun i
k'a'dl ajumtraldb ani k'wajatchik i bd"an tamkudh dhuchadh
uw U gjiyal ani u dhuchdl tu tének kawintal ani an Dhuchadh

Ajumtaldb.

Max ka ela’xaludh i kawchik axi yab a exbanchal fi bd'an
ajumtal an pulik exébal ani an ajumtal an pulik exébal ani
dhuchadh Ajumtaldb ti kwenél i exobintaldb, U ajiyal ani

u dhuchdl fu kawintal, jats an k'ij abal ka met'd’a axé’xi
eyextaldb. Ka aliy an kéwchik k'al in dy an nik'adh dhuche!
Ka ajiy an ¢Inaxtaldb ani an tiplab abal ka alwa’ exbanchij in

agjumtal an pulik exdbal.



Ti junakej i kwenél, in kwad'al in uchbil abal ka exla’an
jalk'untaldb axin kd'oyal i kawintal abal lej we'ani ne'ets ka
exla' tam ka dhucha ani tam i kdwndl, a axé’xi eyextaldb ani
an tamkudh dhuchadh Gw in ejtowal kin kdoy i kdwchik axi
dhuchadh pilk'ij abal jant'odh ta ulal o a dhuchdl, yab wd'ats
ma ni jun i itixtaldb, fatd’a ejfowal ka uluw jant'odhad' tatd’a
t'ajdl ta kwenchdl, expidh abal yab ka jalk'un an ¢Inaxtaldb o

jawd'in l€'kin oIna.

Tin taltal, max ka eld’i kdwchik axi yab a exldl ani yab k'wajat
ti bd'a a axé'xi kwenél i kaw axi in élndl jawd'in [€"kin uluw, ka
dhucha'ti bd’a dhuchadh dwil ani ka t'ila’k'al an tolmix exébal

jajd’ ne'ets ti tolmiy.

[ aydl abal a axé’xi eyextaldb kin lej kd'oy in jalbil abal an

atiklabchik axin dynanchalchik ti exdbal.

Tu pidhdl i alwa'taldb ani ka t'ila’ti ejatal ni jayk'i"yab i jilal ki
ejtow jant'oj, fin yanél a k'ichdj i ejtowal jant'oj, ka dynanchij

abal ok'ox, kom lej alabeél tit exdbal.



U ajiyal ani u dhuchdl tu kdwintal

Jats fi junchik i pejach jant'odha'ti k'wajat t'ojojodh
an pejach tin gjumtal an pulik exébal: Xoweé'in
k'wajat u exobndl an tsabchil ajumtaldb ti an
pejach 1 tin agjumtal an pulik exobal.

Jats an t'ajbildb ti 6lnom ani kin exbay i kawchik, i
putudh tsalapchik o i dhuchlabchik dhuchadh axu
tejwa'mél 1i pilchik i t'ajbildb ti bd'i k'wajtal: Tam

u t'ajdl jun i ajlumtaldb u t'ajdl abal ku exbanchij
an tsalapchik axin kooyal an dhuchlab.

Pél jun i xe'tsintaldb ti bd"an atdj ju'tdj tu ts'ejkanal
an k'apnélchik: An mimldbchik k'wajat in tsejkdl an
f‘akchil ti bd’an atdj tekdhomftalab.

Pél jun i belja’axi u t'ajnal tin walchikte'lil ti an kexat
bél, abal ka adhldts an ja’: Ti bd’an dhéy tojldb fi enero
neets ki t'aja’an belja’ti bd’an bél axi ti kwenchdl.

Jdts an binaxtaldb axi t'ajnal ti pilchik i xe'tsintaldb k'al
jun i tolmixtaldb o jun jant'oj ani yab u jalbiydb: An
famkudh dhuchadh dwchik k'al jowa'tu tojnal ti bd’an
ieea u buk’'uwdb tsejwalidh.

Pél jun i tsejkadh uw o dhuchlab axi tsejkdb tam ka
taley jun i tamkuntaldb o pulik famkuntaldb. Tand’u
dhuchnal an t'ajbildab axi t'iladh ani an junkudhtaldb
jant'odha'ti ulits. An tsejkadh uw u tsdpliydb k'al in
tso'maxtal ani in kiloxtal an éyalchik ani an k'wajilchik
axi k'wajiy: Neets ki ajiy an dhayadh dhuchlab abal ani’
ki kiloy.



Wiladhkdw ti tének kdw

Pél jun i atqj axi pél in k'dl patal an k'wajilchik fi jun

i kwenchal o bichow ani u éynal abal ka t'ajan i
tamkuntaldbchik ani pilchik jant'oj i dhey t'ajbildb:
Xowé'wdkal neets ki kooy i tamkuntaldb ti dhéy afdi.

Pél jun i kaw axi u éynal abal ka uluw abal an
ko'nélchik axi u wa'tsinal ani u k'wajil ti bd"an alte'chik;
aniyej u éynal abal ka ¢Ina’an ko'nélchik axi dhimalon,
axi fomaolnax: An kwitdl u k'alelak ti tsén abal kin
fsemdha’an dhimaldn ko'nélchik.

Jats an kwenél ti putudh tsalapchik dhuchadh lej ti
k'elbadh, k'al a nixé’i 6Indl i dlchixtaldb, jik'pantaldb,
olchixtalab o wit'adhtal k'al jun jantoj, jun in bij

i exobintaldb o jun i tsalap: Ti bd’a axé’xi kwenél
exobintaldb u ejtow tin dhuchum k’al pilchik i

kwenél i dhuchlab, ejtil i pulik dhuchlabchik 6lnom,
dhuchadh uwchik, wé’dhuchadh olnaxtaldbchik, pulik
dhuchlabchik ¢lnax, ani dhayadh dhuchlab.

Pél jun i t'ojojodh dhuchlab axi u éynal abal ka konoy
jun jant'oj k'al juni éyal 1i jun i atdj éyaltalab: U bindiits
an dhuchadh konoxtaldb abal ku tolmiyat k'al an
fsejkadhtaldb k'al an atdj exobintaldb.

Pél jun i dhuchlab axi yab lej pulik axi eyendhdl abal

ku tawndxin k'al jun jita’axi yab i ejtowal ku tamet
tawnaxin. I eyendhdl jun i exlom kdwintaldb o fi
exlowdl fam an atikldb axi dhuchunchal pél jun ija'ub
o i exlowal, ani yab ani;, tam i dhuchunchal jun i éyal o
jun i atiklab axi yab i lej kdoyal i exlomtaldb, i eyendhdl
junilej tojojodh kawintaldb ani k'ak'nadh: Neets ku
dhucha’jun i dhuchadh aw abal u primo Juan axi
K'wajat ti Tamaulipas.



U ajiyal ani u dhuchdl tu kdwintal

Jdts tijunchik i an dhuchadh t'ipoxtaldbchik axin
k&oyal an nik'adh dhuche'ti jun i kdwintaldb: An
nik‘adh dhuche’ti tfének in kwa'al jun inik bdk i
dhuchechik.

Jats an atiklab axin ts'ejkdl jun i tamkudh dhuchadh
Uw o in t'ajdl jun i alabél t'ajbildb: An famkudh
dhuchadh uwchik axin k'wajat u exobndl in t'ajachik
ydn tin éb.

Pél jun i ubatintaldb k'al i kawchik axi t'ojldb ti ka uluw,
axi u éynal abal ka alwadmeédha'in janidh an kawchik: U
lej kulbetndl ku wichénchij ku uluw an dhumk’udh kdw
axin kwa'al an dhuchadh ajumtaldb.

K'al a axé’xi bijldb u exldb an tének k'wajil axi
k'wajilchik ti pulik bichowchik ti Jalisco ani Nayarif,
axi wa'tsin ti biydl kawlomej dhakchdm kdw: Ti bd’
an dhuchadh ajumtaldb wa'ats in tildbil a axéchik xi
k'wajil huicholchik.

Pél jun i dhuchlab axii eyendhdl abal ki kaniy k'e'at

i atiklabchik abal ka k'alej ti jun i xe'tsintaldb abal

kin jJundxna'jun i lej exbadh t'gjbildb (famkuntalab,
dhéy t'ajbildb, o belkaxtaldb, ejtil jun i gjib tin gjib, jun
i fomkintaldb, jun in taltal i exobintaldb, k'e'atchik):
Neets ku tsi’kiy ku buk'uw an tsejkadh aw kanixtaldb
abal an gjib tu gjib.



Wiladhkdw ti tének kdw

Jats jant'odhda'ti exlab jun i atiklab, pulik bichow,
ok'bichow, pulik bichowil, its, k'ichdjil ti an semana,
k'e'atchik jant'oj, abal ka exla: An ok'ox dhuche’k’al
jantok'dl tu dhuchnal efsey neets k'al i pulik dhuche’: a
Pedro, Carmen, San Luis Potosi, México, enero, pel jun i
jayits i tipodhtaldb ti k'dlik’ij bijldb.

Pél jun i kaw axi u éynal abal ki bijiy patal jant'ochik
axin k'apal an atfiklabchik: An k'apdtstaldb ti bichow
fének jdts axi in wa'tsindhdl tin kwenchal, ejtil an

idhidh, an t'unu’tsanak’w,an its ani an Idb tsanak’w.

Pél jun i kdw axiin [&"kin uluw kexatbél ju'tdj tu belal an
belal pat'dlchik o an ko'nélchik axi kitadh: Xowé watey
ydn i tolilil pat'dlchik ti a axé’xi kexatbél.

Pél jun i ko'nél axi yab u lej puwel, wd'ats axin lej kwd'al
in jujul ani wa'ats axi yab lej jujudh. A axé'xi ko'nél u
tsemdhadb ani u k'apdb ti ibadh t'u’lek, ani ti tsejkadh
te'nél: Tam u t'ajnal jun i gjib o fam kin putuw in famub
jun jita, u tsemendb jun i k'udhmadh ko'nél.

Pél jun ite axi u wa'tsinal i bd"an k'ak’lidh tsabdl,

lej tsalmix in xekél wé'nakdhachik ani wé't'unu’
yaxu, axi u jolnal i tsamay k'ij, ti witsidh k'ij in bindl

i alwachik wits axi in uwdch wé'iko, ts'ejel iko'ani
tsapik iko, in walil nakdhachik ani fand’in punuwal

in ichich, axi yab u k'apdb; in akan u lej k'ochel ani in
bajuwal i 20 i pulik lejab, in bindl i alwa’ oktsa’ abal
ka t'gjan i eyextaldbchik: K'al an oktsa’k’dl u tsejkdb

i pilchik eyendhanél, ejtil a axéchik, waytaldbchik,
dhayaxtaldbchik, in walte'lil i wi'lebchik, ani k'e’atchik.



U ajiyal ani u dhuchdl tu kdwintal

Jats an xe'tsintaldb ju'tdj k'wajilchik ani in dhaydl
in k'apwdlchik junchik i ko'nélchik o jajnekchik: An
dhanitschik in nedhdl i iyeldb idhidh fin k'wajtdl.

Pél jun kwenél i tamkudh dhuchadh aw, axi ne'ets kin
exobna an pulik exébal ti jun i jayits aits, ti junchik
ne'efs kin t'aja’ ox i takaxtaldb abal ka tejwa'mé]
jant'onéy in ejfowdmal k'al an ajumtaldb ani an
dhuchumtaldb. Antsand’ ne'ets kin dynanchij ma kin
faledhd a nixé’xi kwenél i dhuchadh dwchik: An pulik
exobal neets ka k'alej lej kulbél kin exobna'i kwenél
i exobintaldb axi in bij "U gjiyal ani u dhuchdl tu
kdawintal, tének”.

Pél an kaw k'al jawa'k'dl an tének k'wajil in bijiyal an
tsakam ko'nél, axi ejtil an tsank’'ub: Ti bd’in ok’an kwifol
ijkan ijkan jun i 1ol.

Pél jun i walilab axi yab u lej mululdl, olilil ani dhadhat
in of'¢l. Wa'ats in uwdch axi yaxu, manu’o tsakni. In
kujuw wé'tsi'ik-jililil ani in kwad'al fin ts'ejelil in tsakam
tsokoy ichich. Ti tének tsabdl yab u lej wa'tsinal, kom

a ax€'xi walildb u lej wa'tsinal ti tsamay tsabdl: An
tének k'wajilchik in k'apal an manzana kom in ts'a’yal fi
bichowchik.

Pél jun i lukuk eyextaldb, axin kwa'al in wi'ani ju'tdj ti
ka ketlej yab pulik; U éynal abal ka ik'tat ani ka dhayan
i ja, aniyej in dhaydl in k'andl an olom ani an jiliy
wat'ab: Ydn i tének kw'gjil in tsejkdl an mulchik axi in
dhuché'liyal k'al i alwachik k'ot’bildbchik.



Wiladhkdw ti tének kdw

Pél junikdaw o junijamat yab putudh ftsalap axi

ka punuw tin 6k'om ti jun i famkudh dhuchadh

Uw, ts'ejkadh Uw o dhuchlab abal ka éInd’in bij an
exobintaldb o t'gjbildb xi jantoj in dIndl: In ok’bij fi a
axé’xi ajumtaldb jdts "An waychik axi paldb ti wi'leb”.

Jats an ok'ox xeklek ti jun i tamkudh dhuchadh dw,
dhadhat famkudh dhuchadh dw o i dInax dhuchlab:

Ti bd’an okox xeklek ti tamkudh dhuchadh dw axin
pidhan ti bd’an IFEA in ulal abal in bij ti Ajumtal an pulik
exobal.

Pél jun i ok'xidhtaldb axin t'ajdl abal kin tsapliy an
ok'ox wit'adhtaldbchik axi an atikldbchik in ké&'oyal
k'al jun in bij jun i exobintaldb, abal kin kdoy jun i
alwa' exbanchixtaldb k'al an ajumtaldb: Tam fu gjiy in
ok’bij an dhuchlab u tsalpay abal neets kin éIna’abal
jant'odha'ti ku alwa'k’aputs tam tu ajiy u lej exla’abal
jdts axi in olndl.

An olnaxtaldb pél jun i dhuchlab axi i eyendhdal abal

ki bind'i 6lchixtaldb k'al jun jant'oj i tf'ojldb axi ne'ets ka
t'ajan i jun i K’j. In puwél an élnaxtaldb lej wé' ani u
dhuchunchdb in gjumtal a K'ichdj, an élnaxtaldb ani an
atiklab o atdj éyaltaldb axiin t'ajal: Axé’xi dlnaxtaldb in
olndl in ajumtal a k'ichdj tam ti neets ka t'ajan an dhéy
xek'axtaldb k'al an tsakam.

Pél jun i dlchixtaldb axin 6Indl an niwiwbédhomtaldb
ani in dy an t'ajbildb axi u éynal abal ka t'ajan an
k'apnélchik: In pidhan jun i 6Inax tekdhomtaldb abal
ku tsejka’an ibadh t'u’lek.



U ajiyal ani u dhuchdl tu kdwintal

Pél jun i k'elab tsejkakadh fi an jawad'in kdoyal ti jun

i famkudh dhuchadh Uw ani an xeklekchik ju'tdj ti
k'wajatchik ti junchik jajd’chik. U éynal abal ka dhubat
fsu'uw ju'tdj ti kK'wajat jawdad'in kd'oyal axi [€"ki ajiy: Ka
aliy ti an 6lnom xeklek tin ajumtal an pulik exdbal an
uleltaldbchik ti pejach 1.

Pél jun i xeklek axi k'wajat buk'udh ti 0x i pejach, axi
walchikte'u paklanal fin ts'ejelil. In kwa'al jun i weé’

i dhuchlab ani tam junchikil aniyej i k'ot'bildbchik.

U éynal abal ka bind'i uchbidh olchixtaldb abal an
afiklabchik k'al jun in bij i exobintaldb: An ox pejach
pakladh dw k'al an tsi‘iktaldb tin folmiy abal ku
exbanchij an otsomtaldb k'al a axé’xi yaw’ldfs.

Ti junchik i pejach jant'odha'ti k'wajat buk'udh an
tfamkudh dhuchadh Gw ti pulik afikldb: Ti bd’an kwenél
exobintaldb axin k'wajat u exobndl, in ajumtal an pulik
exobal in kwa'al tsdb i pejach.

Pél jun i yab putudh tsalap axi u éynal abal ka bijiy

jun kwenél i kawechik 1i jun i kdw o exladh kdw axin
junaxndl jun in alwd. Pél i pejechik exébintal kawchik,
an k'dlek'ij bijlabchik, an t'ajnélchik, an jalk'ux
bijldbchik, k'e'at:1 Ti bd’an pejach 1 neets ki gjiy junchik
i pejechik exobintal kdwchik ti tének kdwintaldb.

Pél jun i kwenél i dhuche’axi u éynal tin tsi’kintal ti an
bijlabchik, jats wé' pulik ani u dhuchnal wé’ pilitsk'ij k'al
an t'ijax dhuche'chik: An ok'ox dhuche’k’al jantok’dl tu
dhuchnal u bij pél jun i pulik dhuche!

' Georges Mounin, Diccionario de Lingtiistica, Labor, México, 1982, p. 34.



Wiladhkdw ti tének kdw

An pulik dhuchlab élnaxtaldb pél jun i kwenél

i dhuchlab axin 6Indl jun i wé' dInaxtaldb aniin
eyendhdl jun iyab k'adhat kawintaldb, u dhuchdb

i bd'jun i pulik dhuchlab ani k'wajat ts'ejkadh k'al

i k'ot’bildb ani in uwdchchik axin t'ajal ka ts'‘at’k’'an
an met'axtaldb ti an atikldbchik axi t'ajchal abal kin
gjiy an 6lnaxtaldb. An pulik dhuchlab élnaxtaldbchik
u éynal abal ka 6Indj i dhey t'gjbildb, ubatintaldab,
aykidh oInd’jun i tolmixtaldb 1i jun i atdj éyaltaldb o
kin nujuw jun i eyendhanél: Ti nixé’xi pulik dhuchlab
olnaxtaldb k'wajat dhuchadh an k'wajtaldb ju’'tdj ti an
pakdhachik i ejtowal ku k'alej tu exobal.

An pulik dhuchlabchik pél i dhuchlab axi yab k'adhat
ani lej wé' (jun o we'i kawchik) axi u dhuchnal fi
pakdha' dw o i oktsa axi lej pulik, abal an atikldbchik
kin bajuw kin tsu’'uwchik ma ow. In kwd'al fi uleltalab
ti 6lchix abal an k'wajilchik an bijldb ani ju'taj ani’

ti K'wajatchik jant'ini'i atdj exobintaldbchik, atdj
ilalixtalabchik, atdj éyaltaldbchik ti kwenchal, atdj
belkaxtaldbchik ani atdj nujumtaldbchik: Kwa'al ku
wichiy ki mukuy an pulik dhuchlab 6lnom tin bij ti bd’
an kwenchal, kom an dhuche'chik lej yabdts fejwa’.

Pél jun i tsakam t'ipoxtaldb () axi u punchinal fi jun

in péjmdch tijun i dhuchlab abal ka élna’abal in
yejenchal jun i tsakam koytaldb ti bd"an ajumtalab:
Tam it tsapik ajum iIn kwa'al in uchbil ka t'aja’an
koytaldb axi kin oIna’an pulil kubdhomtaldb abal jita’
in ofsoyal kin alwa’exbay.



U ajiyal ani u dhuchdl tu kdwintal

Pél jun i folmix eyextaldb abal an wit'omtaldb ti an
ajumtaldb ani an dhuchumtaldb axi u punk’unal fi
junchik i kwenél i exobintaldb tiieea. Pél jun i xeklek
axi wé'pulik axin kéd'oyal ydn i kwenél i dhuchlabchik
ani u éynal abal an pulik exébal kin alwad'exld’in éy

i an dhuchlabchik ani kin exdbindha' an ajumtaldb:
U elaits ti bd’an pulik pakladh dhuchlab an dhayadh
dhuchlab axi in konchinal ku ajiy.

An tének kawlomej i uchdl antsand'jun i tsalap axi
putudhits, tam k'al wé'i kaw i exbanchal jowd'i ulal,
jawd'in konyal o in ¢Indl jun i afikldb: Nand'u dhuchdl
i putudh tsalapchik ti tének.

Jdts an taltaldb xeklek ti jun i tfamkudh dhuchadh Gw,
ju'taj ti dhuchnal k'al we'i kdw jant'onéy in oIndl: Tin
faltal xeklek ti an wiladhkdw in ulal abal fand’neets
ku eld’'in olnaxtal i jun i jdyits i kdwchik axi k'wajat ti
bd’'in Ajumtal an pulik exobal ani ti bd’an Dhuchadh
Ajumtaldb.

Jats an kaw axi k'al fu exldb an dhanitschik tin uwdch
tsakni': An t’idhidh dhanitschik in ejfowal kin kitna'tin
kux jantoj pakdha'axi yab in junwal ejtil jaja!

Jats an kwenél ti dhuche’axi etsey éyadh tam
dhuchum, jats tsipti’ani ka dhucha' pil k'al axi fin yanél
fi an pakdha dhuche'chik: An bijldbchik ti an jantokits
u dhuchnal k'al i tijax dhuche!

Pél an uludh tilaxtaldb o dhuchadh ti pilchik t'ajbildb
axin k'wajilndl an tipox atikldb ti jun i tsalpadhk'i:

U lej kulkbetndl ku ats'a’an tilabchik axi in exldl u
mdm. Biydl tilab.



Wiladhkdw ti tének kdw

Pél jun i tsakam eyextaldb axi alabélmeédhach fin
uwdch tsakni'k'al i witschik xi pilchik in uwdch, axi

u kalel tin walil jun i te’axi u bijiydb fi tontima. In
eyendhdl an mimldbchik abal kin uts'a’an ja; jant'ini’
jun i eyextaldb axin dhaydlchik ti talega: In tildl an
tilab abal an pulik pay’lom k'al an pik’laxtaldb punchin
jun i ts‘akchixtaldb k'al i kwinim ti bd’jun

i fimd.

Pél jun i balixtaldb axi k'wajat ts'ejkadh k'al in pdtlil

an t'ayabldb axi ti tének kwenchal in bijiyal ti wey.

U kdnchinal in pdtlil a axé'xi t'ayabldb, tdalbél u
wayedhdb, tin aykil u mukuydb ti pilchik in uwdch ani
in ts'i'’kinchal ka t'‘ajan an fojalchik ti pilchik in pakdhd’
aniin éy. An ts'ejkom in punuwal an dhapup fi bd'an
te'chik axi in eyendhdl, in punuwal an dhapup k'al in
mukuxtal axi kin le'na’abal ka jilk'on in alabéltal: Ti bd’
an tojal in punuwalchik jawa'in ts‘a’yal ti bd’an bichow,
aniyej u éynal abal kin nedha’an tamkudh dhuchadh
uw axi in nedhdlchik an tsik‘achchik ani an kwitolchik
axi u k'alelchik ti atdj exobintaldb.

Pél jun i ubatintaldb k'al i kawchik axi in kwa'al jant'ini’
ti faltaldb abal kin eld’jun i dlimtaldb axi k'wajat
tsink'odh ti bd’an kawchik: Expidh u ejfow ku fsejka’
jun i tsalpadh kaw axi k'wajatchik ti bd’an Dhuchadh
Ajumtaldb.

Pél jun i kaw axi u éynal abal ka uluw jun jant'oj o jun
i eyextaldb axi wits'iy ani tsapik: Tam fi tsi’kin an k'ij an
fsabdl yabdk pél jun i eyextaldb axi wits'iy.



U ajiyal ani u dhuchdl tu kdwintal

Pél jun i yaw'lats axi ats'at’bél abal in lej kwa'al an
tsi'iktaldb ti bd'in xits'dl ani in ejtowal kin kuxundha'k'al
i ildlchik, ejlomtaldb tainiktal ani k'aputstaldb: An ldb
ildlix tin ucha’abal yab u ejtowal ku k'apuw jantoj tsi'ik,
kom u kwa'al an yaw’ldfts tsi‘iktaldb.

Pel junitsiitsin k'al in t'u’dl ani in ok’tsipti‘chik (in kwa'al
wdam 30 centimetros in nakél). In kwa'al in wi'lej nakat
ejtil in iniktal. In jujul tin iniktal t'unu’ani landxlidh-
fsakni'ti bd'in nuk’ani tin ichich; ti bd’in weéw aniyej in
kwa'al in jujul fi pilchik in uwdch. U k'wajil 1i xe'tsintaldb
jutaj ti k'ak’lidh ani k'al yan i te'lomchik: K'al an tilab
k'al an ts'itsin xi pdlik in wi’u ejtow abal u kalel jalbidh
yab ka wichbad'jawa’u matinchdb.

Jats in bij axin kwad'al an ch'uchublek axi lej tsipti'ta
k'ubak: An k'ibelom inik in punchij jun in k'wajbaxtal fi
bd'in ts'uts'u’ch’'uchub ti an ts'ik'dch.

Pél jun i tsakam tejwa'medhomtaldb () axi ka punchij
fi bd"an dhuchlabchik abal kin ¢Ina’abal u talél jun'i
kidhat tsalap ani in yejenchal ka t'‘ajan jun i koytaldb ti
bd'an ajumtaldb: U t'aja’lej alwa’an tsapik ajumtaldb
kom in koyots jun i wé'ti bd’an tukumchik.

Péljun i tsakam tejwamedhomtaldb () axi ka punchij
fam ka putundhd'tit dhuchum jun pejach ti dhuchlab
ani éynal abal ka 6Ina’abal ma tfand’ putnal patal an
tsalapchik axin 6Indl jun i pejach in bij an exobintaldb
axi k'wajat i tsutal: Tejé’u falél an ok'ok ¢l dlnaxtaldb
fi an dhuchadh dw axin k'wajat u dhuchdl, abal ani’

neets ku punuw jun i tukum ani pil



Wiladhkdw ti tének kdw

Pél jun i tének k'waijil axi k'wajil 1i bd"an pulik

bichow ti Chiapas, axin k'dalndl an pulik kdwintaldb
macromayense: Ti bd’an dhuchadh ajumtaldb kwajat
in tilabil an tzeltales.

Jats axi lé"kin bajuw an pulik atikldb tijun i jdyits i
pejach o ajumftaldb: Jun i uleltaldb ti axé’xi ajumtaldb
jdts abal kin alwa’exla’an dlchixtaldb axin kooyal jun i
pulik dhuchlab.

Jun iwé' dhuchadh élnaxtaldb u dhuchnal abal jun jitd
axi yab k'wajat k'al we'i K'ij ani i aydl abal kin pidhd'i
agjumtaldb tam kin fsu'uw. A axé’xi kwenél i dhuchlab
in fomnal ka k'wajiy lej wé"ani alwa'uludh: U fomkil tin
jilchij jun i wé’dhuchadh olnaxtaldb abal tikin olchij
abal neets ka ulits wdkal.

Pél an atikldb axi kaw tsdb i kdwintaldb, joxtam in
ejtowal kin jalk'uy jawa axi u uluwdb o axi u dhuchdb fi
jun i kaw k'al axi junakej i kaw axiin exIdl: Jun i wilk'ox
kdw in wilk’iy fi tének ydn i tilabchik ani biydl tilabchik
fi Dhuchadh Ajumtaldb.

En este Vocabulario encontraras el
significado de palabras que se utilizan
en el Libro del adulto y en el Libro de
lecturas y que pueden resultar dificiles
de comprender. La lista de palabras
se presenta en orden alfabético para
que puedas localizarlas facilmente y
descubrir su significado, y asi ayudarte
a aprender mejor.

Ti b&’ a axé’ xi eyextaldab ne’ets ka eld’
jawa’ in 1&” kin uluw an pilchik kadw

axi u éynal ti ba’ in Ajumtal an pulik
exobal ani ti bad’ Dhuchadh ajumtalab,
axi wam ne’ets ka ats’a’ K'ibat abal ka
exbay. An k’elab i kdwchik u tejwa’mél
tin dy an nik’'adh dhuché’lidh abal ka
ejtow ka dhubat ela’ ani ka exla’ axi

ti junchik in [&” kin uluw, abal ti tolmiy
abal ka alwa’ ejtow.

